ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 3-Ի N 1675-Լ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 12-Ի N 1763-L ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՆՈՅԵՄԲԵՐԻ 9-Ի N 1957-L ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
ՀՀ կառավարության հոկտեմբերի 3-ի N 1675-Լ որոշմամբ հաստատվել են 2023 թվականի սեպտեմբերի 19-ից Լեռնային Ղարաբաղից բռնի տեղահանվածներին միանվագ դրամական (100000 դրամ) սոցիալական աջակցության միջոցառումը և տրամադրման կարգը, ՀՀ կառավարության 2023 թվականի հոկտեմբերի 12-ի N 1763-Լ որոշմամբ  հաստատվել են 2023 թվականի սեպտեմբերի 19-ից Լեռնային Ղարաբաղից բռնի տեղահանվածներին ժամանակավոր կացարանում բնակվելու և կոմունալ ծառայությունների ծախսերի կատարմանն օժանդակելու համար սոցիալական աջակցության միջոցառումը և տրամադրման կարգը, իսկ 2023 թվականի նոյեմբերի 9-ի N 1957-Լ որոշմամբ՝  ՀՀ կառավարության 2023 թվականի հոկտեմբերի 3-ի N 1675-Լ որոշման համաձայն՝ միանվագ դրամական սոցիալական աջակցության շահառու հանդիսացող անձանց առաջնային սպառողական ծախսերը հոգալու համար սոցիալական աջակցության միջոցառումը և տրամադրման կարգը:
ՀՀ կառավարության 2023 թվականի հոկտեմբերի 12-ի N 1763-Լ և նոյեմբերի 9-ի N 1957-Լ որոշումներով հաստատված միջոցառումների շրջանակներում շահառու են համարվում Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշմամբ հաստատված միջոցառման շրջանակում միանվագ դրամական սոցիալական աջակցության շահառու հանդիսացող անձինք (այսինքն՝ միանվագ 100000 դրամ ստացած անձինք): Տարբեր հանգամանքներով պայմանավորված ԼՂ-ից բռնի տեղահանված որոշ անձինք ուշ են ստացել միանվագ դրամական սոցիալական աջակցության գումարը, ինչի հետ կապված էլ ՀՀ կառավարության 2023 թվականի հոկտեմբերի 12-ի N 1763-Լ և 2023 թվականի նոյեմբերի 9-ի N 1957-Լ որոշումներով սահմանված սոցիալական աջակցությունը ստանալու համար դիմումներ ներկայացնելիս՝ դիմումները մերժվել են:
ՀՀ կառավարության 2023 թվականի հոկտեմբերի 12-ի N 1763-Լ և 2023 թվականի նոյեմբերի 9-ի N 1957-Լ որոշումներով սահմանված սոցիալական աջակցությունը ստանալու համար դիմումներ ներկայացնելու վերջնաժամկետները վերանայելու անհրաժեշտություն է առաջացել՝ պայմանավորված բողոքարկան ընթացակարգերով ստացված դիմումների հիման վրա առանձին դեպքերի վերանայման, անհրաժեշտության դեպքում նոր դիմումներ լրացնելու հանգամանքով, բացի այդ՝ նախագծով վերանայվում են նաև որոշումներով սահմանված բնակչության պետական ռեգիստրում մինչև 2023 թվականի սեպտեմբերի 19-ը Հայաստանի Հանրապետությունում հաշվառված անձանց ևս աջակցություն տրամադրելու հարցը, որի կապակցությամբ կրկին նոր դիմումներ ներկայացնելու անհրաժեշտություն է առաջանում: 
ՀՀ կառավարության 2023 թվականի հոկտեմբերի 12-ի N 1763-Լ որոշման մեջ փոփոխություն է նախատեսվում նաև այն մասով, երբ շահառուն Հայաստանի Հանրապետությունում ունի բաժնային սեփականության իրավունքով իրեն պատկանող բնակվելու համար նախատեսված անշարժ գույք, որի չափերը բավարար չեն այնտեղ բնակվելու համար:
Որոշումները կիրարկելիս առաջացած՝ վերը նշված և որոշ այլ խնդիրներ լուծելու նպատակով անհրաժեշտություն է առաջացել փոփոխություններ և լրացումներ կատարել այդ իրավական ակտերում:
0. Կարգավորման հարաբերությունների ներկա վիճակը և առկա խնդիրները
Ըստ պաշտոնական տեղեկությունների՝ 2023 թվականի սեպտեմբերի 19-ից Լեռնային Ղարաբաղից բռնի տեղահանվել են ավելի քան 100000 քաղաքացիներ:
ՀՀ կառավարության հոկտեմբերի 3-ի N 1675-Լ, 2023 թվականի հոկտեմբերի 12-ի N 1763-Լ և 2023 թվականի նոյեմբերի 9-ի N 1957-Լ որոշումներով (այսուհետ՝ Որոշումներ) հաստատված միջոցառումների շրջանակներում 2023 թվականի սեպտեմբերի 19-ից Լեռնային Ղարաբաղից բռնի տեղահանված անձանց կտրամադրվի սոցիալական աջակցության միանվագ՝ 100000 դրամ գումար, սոցիալական աջակցություն կցուցաբերվի 6 ամիս ժամկետով (2023 թվականի հոկտեմբերից 2024 թվականի մարտը ներառյալ)՝ ամսական 40000 դրամ՝ ժամանակավոր կացարանում բնակվելու և 10000 դրամ՝ կոմունալ ծառայությունների ծախսերի կատարմանն օժանդակելու համար և 50000-ական դրամ 2 ամիս ժամկետով՝ առաջնային սպառողական կարիքները հոգալու համար:
ՀՀ կառավարության 2023 թվականի հոկտեմբերի 12-ի N 1763-Լ և նոյեմբերի 9-ի N 1957-Լ որոշումների շրջանակներում շահառու են համարվում ՀՀ կառավարության 2023 թվականի հոկտեմբերի 3-ի N 1675-Լ որոշմամբ հաստատված միջոցառման շրջանակում միանվագ դրամական սոցիալական աջակցության շահառու հանդիսացող անձինք (այսինքն՝ միանվագ 100000 դրամ ստացած անձինք): Միանվագ 100000-ական դրամները ուշ ստանալու հանգամանքով կամ այլ պատճառներով պայմանավորված՝ ՀՀ կառավարության 2023 թվականի հոկտեմբերի 12-ի N 1763-Լ և 2023 թվականի նոյեմբերի 9-ի N 1957-Լ որոշումներով սահմանված սոցիալական աջակցությունը ստանալու դիմումներ ներկայացնելիս՝ դիմումները մերժվում են, քանի որ դիմում ներկայացնելու ժամկետները բաց են թողնվում կամ դիմումները չեն մերժվում, սակայն անձինք կորցնում են դիմելուն նախորդող ամսվա (ամիսների) իրենց հասանելիք աջակցության գումարը ստանալու հնարավորությունը:
1.2. Առկա խնդրի առաջարկվող լուծումը
Նախագծով առաջարկվում են կարգավորումներ, որոնք կբացառեն շահառուի՝ իրենից անկախ պատճառներով սոցիալական աջակցության գումարը չստանալը։ Մասնավորապես առաջարկվում են հետևյալ կարգավորումները՝
· Լաչինի միջանցքի արգելափակելուց հետո ԿԽԿՄ-ի միջոցով Հայաստանի Հանրապետություն տեղափոխված և Հայաստանի Հանրապետությունում բուժված (այսուհետ՝ բուժառու) անձանց մեծ մասին ուղեկցել են նրանց հարազատները, այդ թվում նաև մինչև 18 տարեկան երեխաների դեպքում՝ առանց նրանց ուղեկցող ծնողների կամ օրինական ներկայացուցիչների հնարավոր չէր նրանց տեղափոխումը Հայաստանի Հանրապետություն: Հաշվի առնելով այն հանգամանքը, որ նրանց` Լեռնային Ղարաբաղ վերադառնալն օբյեկտիվորեն անհնար էր, նպատակահարմար է բուժառուների ուղեկցողներին ևս ներառել ՀՀ կառավարության 2023 թվականի հոկտեմբերի 3-ի N 1675-Լ որոշմամբ հաստատված միջոցառման շահառուների կազմ: Հարկ է նշել նաև, որ այդ որոշման 7-րդ կետի պահանջների շրջանակներում Առողջապահության նախարարության կողմից 2023 թվականին տրամադրվել են ոչ միայն բուժառուների տվյալները, այլ նաև նրանց ուղեկցողների տվյալները, ուստի առկա դիմումների և Առողջապահության նախարարությունից ստացված տվյալների հիման վրա որոշմամբ սահմանված կարգով աջակցություն կվճարվի նաև ուղեկցող անձնանց.
· ՀՀ կառավարության 2023 թվականի հոկտեմբերի 3-ի N 1675-Լ որոշմամբ հաստատված միջոցառման շրջանակում՝ չվճարված միանվագ դրամական աջակցությունը Հայփոստի կողմից Հայաստանի Հանրապետության պետական բյուջե վերադարձնելու ժամկետը երկարաձգել մինչև 2024 թվականի մարտի 29-ը, իսկ նշանակված և շահառուի մահվան պատճառով չվճարված միանվագ դրամական աջակցության գումարը այլ անձի վճարելու համար անհրաժեշտ փաստաթղթերը ծառայություն ներկայացնելու ժամկետը երկարաձգել մինչև 2024 թվականի մարտի 20-ը.
· 2023 թվականի նոյեմբերի 9-ի N 1957-Լ որոշմամբ հաստատված միջոցառման շրջանակում դիմումների ներակայացման ժամկետ սահմանել 2024 թվականի մարտի 31-ը ներառյալ՝ 2024 թվականի հունվարի 31-ի փոխարեն.
· ՀՀ կառավարության 2023 թվականի հոկտեմբերի 12-ի N 1763-Լ որոշմամբ հաստատված միջոցառման շրջանակում դիմումների ներակայացման ժամկետ սահմանել 2024 թվականի մարտի 31-ը ներառյալ՝ 2024 թվականի մարտի 15-ի փոխարեն.
· ՀՀ կառավարության 2023 թվականի հոկտեմբերի 12-ի N 1763-Լ և 2023 թվականի նոյեմբերի 9-ի N 1957-Լ որոշումներով սահմանված՝ բնակչության պետական ռեգիստրում մինչև 2023 թվականի սեպտեմբերի 19-ը Հայաստանի Հանրապետությունում հաշվառված անձանց աջակցություն տրամադրելու հարցը վերանայել՝ ուժը կորցրած ճանաչելով համապատասխան կետերը.
· Բարելավել ՀՀ կառավարության 2023 թվականի հոկտեմբերի 12-ի N 1763-Լ և 2023 թվականի նոյեմբերի 9-ի N 1957-Լ որոշումներով սահմանված՝ որոշակի հանգամանքների պատճառով ուշ դիմաց շահառուների նախորդ ամիսների վճարումների հետ կապված հարաբերությունները.
· [bookmark: _GoBack]ՀՀ կառավարության 2023 թվականի հոկտեմբերի 12-ի N 1763-Լ որոշմամբ սահմանված՝ շահառուի՝ Հայաստանի Հանրապետությունում բաժնային սեփականության իրավունքով իրեն պատկանող բնակվելու համար նախատեսված անշարժ գույք ունենալու հետ կապված կետը ևս վերանայել՝ եթե շահառուն Հայաստանի Հանրապետությունում ունի բաժնային սեփականության իրավունքով իրեն պատկանող բնակվելու համար նախատեսված միայն մեկ անշարժ գույք, որի բաժնեմասն համապատասխան մակերեսը փոքր է 20 քառակուսի մետրից:
2. Կարգավորման առարկան
Նախագծով կարգավորվում են 2023 թվականի սեպտեմբերի 19-ից Լեռնային Ղարաբաղից բռնի տեղահանվածներին միանվագ դրամական աջակցություն, ժամանակավոր կացարանում բնակվելու և կոմունալ ծառայությունների ծախսերի կատարմանն օժանդակելու և նրանց առաջնային սպառողական կարիքները հոգալու համար սոցիալական աջակցության տրամադրման հետ կապված հարաբերությունները։
3. Իրավական ակտի կիրառման դեպքում ակնկալվող արդյունքը
Իրավական ակտի կիրառման դեպքում լուծում կստանան Լեռնային Ղարաբաղից բռնի տեղահանված անձանց իրավունքներն իրացնելիս առաջացած մի շարք խնդիրներ:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:
1. Նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Նախագծի ընդունման դեպքում կանխատեսվում է Հայաստանի Հանրապետության 2024 պետական բյուջեում ծախսերի (3 միջոցառումների մասով) ավելացում շուրջ 2 մլրդ դրամով՝ արդեն իսկ դիմում ներկայացրած անձանց մասով։ Իսկ, եթե դիմում ներկայացնեն նաև առ այսօր դիմում չներկայացրած պոտենցիալ բոլոր անձինք, ապա կպահանջվի ևս 1,5 մլրդ դրամ։ 
